
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

TASAVVUF TAʼLIMOTINING GʻOYAVIY MANBALARI 

Annotatsiya. Mazkur maqolada tasavvuf taʼlimotining shakllanishi va rivojlanishida muhim ahamiyat kasb etgan 
gʻoyaviy va manbaviy asoslar tahlil qilinadi. Xususan, Qurʼoni Karim va hadislarning tasavvufdagi oʻrni, ilmi 
laduniy, zikr, tavba, zuhd, tavakkul hamda riyozat kabi tushunchalarning maʼnaviy-axloqiy mohiyati yoritib 
beriladi. Shuningdek, Paygʻambar Muhammad (s.a.v.) va sahobalarning hayot tarzi tasavvufiy kamolot mezoni 
sifatida talqin qilinadi. Muallif tasavvufni islom dinining ajralmas qismi sifatida asoslab, uning insonni ruhiy 
poklanish va komillikka yetaklovchi taʼlimot ekanini ilmiy jihatdan asoslaydi. 

Kalit soʻzlar: tasavvuf, Qurʼoni Karim, hadis, zikr, ilmi laduniy, tavba, zuhd, tavakkul, riyozat, komil inson, 
maʼnaviy poklik. 

DOI: https://doi.org/10.47390/SPR1342V5SI11Y2025N30  

Tasavvuf taʼlimotining paydo boʻlishi, uning oziqlanish manbalari toʻgʻrisida turli 

qarashlar mavjud. Bunday manbalarga misol qilib qurʼon, hadis, zikr, zuhd va tavakkul, riyozat 

kabilarni misol qilsak boʻladi.  

Tasavvuf taʼlimotining asosiy manbai Qurʼon hisoblanadi. Jahon xalqlari falsafasi, 

maʼnaviyati, madaniyati asosida u qaysi xalq boʻlishidan qatʼiy nazar, u yoki bu muqaddas kitob, 

yaʼni Zabur, Tavrot, Injil yoki Qurʼon gʻoyalariga tayanish yotadi. Shu asosda har bir xalq 

madaniyati va maʼnaviyati asosini Qurʼon gʻoyalari tashkil etadi. Insonni pok yashashga undash, 

nafsni jilovlash, Allohning zoti va sifatlarini bilish, Allohning  birligi va borligi, Muhammad 

(s.a.v) uning oxirgi elchisi ekanligi farishtalarning qiyomat, jannat va doʻzaxning, oʻlgandan 

soʻng tirilib savol-javobdan oʻtish va shu asosda insonning mangu hayotdagi oʻrni belgilanishiga 

ishontirish Qurʼonning asosiy gʻoyalari hisoblanadi. Qurʼon uslubi oʻziga xos boʻlib, unda oʻrni 

bilan paygʻambarlar hayoti ibrat namunasi sifatida keltiriladi. Gunohlar tufayli azoblanishdan 

ogohlantirish, qoʻrqitish, Alloh rahmatidan umidvor boʻlishiga undosh Qurʼon uslubida oʻziga 

https://doi.org/10.47390/SPR1342V5SI11Y2025N30

xos tarzda bayon qilinadi. Birgina shariat amallarini bajarish bilan cheklanib qolmay, ruhni 

poklash, oʻzni tanish orqali Yaratuvchini bilish, haq dargohiga maqbul va loyiq tarzda yashash 

Qurʼonda olgʻa surilgan asosiy gʻoya hisoblanadi. «Islom madaniyatining Makkasi va barcha 

mustaslam xalqlarning nurafshon ramzi Qurʼoni Karim oʻzining 14 asrlik tarixi davomida 

qanchadan-qancha mamlakatlar va allomalar taqdirida tutgan oʻrni badiiy taʼsir sarchashmalari 

va nufuzi tufayli chuqur ilmiy va diniy tahlil va tadqiqotlarga sazovordir. Qurʼon mavzulari 

islom dinini qabul etgan xalqlar adabiyotiga singib, mahalliy diniy va adabiy oqidayu anʼanalar 

bilan uzviy ravishda bogʻlanadi. Islom dini va mahalliy urf-odatlar toʻqimasi asosida oʻzbek 

adabiyoti va ilmining shoh asarlari yaratiladi».[1] 

Qurʼon gʻoyalarining adabiyotga koʻchishi tasavvuf taʼlimotining xalq orasida keng 

yoyilishi uchun zamin hozirladi. Boshqacha aytganda, sheʼriyatda yashirin maʼnolar, tasavvuf 

tushunchalariga moʻljallangan alohida til paydo boʻldi, «lison ul gʻarib» usulida yozilgan 

ruboiylar koʻpaydi. Endi adabiyot tasavvufga xizmat qiladigan illyustrativ material boʻlib 

qolmay, balki oʻzi tasavvuf gʻoyalarini baralla targʻib eta boshladi, aniqrogʻi, tasavvuf gʻoyalari 

sheʼriyat gʻoyalariga aylandi.[2] 

Hadislar. Tasavvuf taʼlimotining islomiy manbalaridan yana bir hadislardir. 

Paygʻambarimiz Muhammad alayhissalomning hayoti, yashash tarzi, oila va jamiyatda tutgan 

oʻrni, aytgan soʻzlari, davlat va jamiyat boshqaruvidagi roli, pandu-nasihatlari, fikr-

mulohazalari tasavvufda Qurʼondan keyingi asosiy manba hisoblanadi. 

Paygʻambar hayoti va faoliyati islom dinidagi har bir kishi uchun ibrat namunasi 

hisoblanib, musulmonlar oʻz hayotlarida, oila va jamiyatda yuzaga kelgan har bir muammoli 

vaziyatda paygʻambar sunnatlariga mos ravishda harakat qilishni shart deb bilishgan. Shuning 

uchun paygʻambarning oilada va sahobalar oldida aytgan soʻzlari, fikr-mulohazalarida aks 

etgan hadislar xalq orasida koʻrsatma sifatida tarqalib ketgan va milodiy VIII asr oʻrtalarida 

ularni toʻplashga qiziqish kuchaygan. Manbalarda koʻrsatilishicha, VIII asrning oʻrtalaridan 

boshlab gʻoyatda rivojlanib ketgan hadislar bilan keyingi ikki-uch asr davomida toʻrt yuzdan 

ortiq mualliflar shugʻullanganlar. Hijriy uchinchi (milodiy toʻqqizinchi) asrda hadis ilmida katta 

muvaffaqiyatlarga erishildi. Chunonchi, avvallari hadisshunos olimlar oʻz asarlariga oʻzlari 

eshitgan hadislarni tanlab (toifalarga boʻlib tartibga solmay) oʻtirmay, qatorasiga 

kiritaveradilar. IX asrga kelib esa koʻplab muhaddislarning saʼy-harakati bilan hadislar 

boblarga va toifalarga boʻlinib, ularning toʻgʻri va ishonchli (sahih)lari alohida ajratilib, yaxlit 

bir toʻplamlar yaratildi. Bu borada koʻplab yutuqlar qoʻlga kiritilganligi uchun IX asr hadis 

ilmining rivojida «oltin davr» hisoblanadi. Chunonchi, butun islom dunyosida eng nufuzli 

manbalar, deb tan olingan oltita ishonchli hadislar toʻplamining (assahiyh as-sitta) mualliflari 

ham, asosan, mana shu asrda yashab ijod qilganlar. Bu borada dastlab yuksak faoliyat 

koʻrsatgan imom Ismoil al-Buxoriy (810-869), imom Muslim ibn Hattot (819-874) kabi 

mashhur muhaddislar oʻzlarining butun islom olamiga mashhur hadislar toʻplamlarini 

yaratdilar. Hadislarni maxsus boblar va boʻlinmalar asosida toʻplab, kitob yozish kabi sharafli 

ishni ushbu allomalar boshlab berdilar. Ushbu muhaddislarga erishib asar yaratgan imom Abu 

Iso Muhammad at-Termiziy (824-892), imom Abu Dovud Sulaymon Sijistoniy (817-888), imom 

Ahmad an-Nasoniy (830-915), imom ibn Mojja al-Qazviniy (834-886) kabi mashhur olimlar 

ham as-Sahiyh (bu asarlar «As-Sunan» nomi bilan ham yuritiladi) nomi bilan asarlar yaratib, 

hadis ilmining rivojiga katta hissa qoʻshadilar. Yana shunisi diqqatga sazovorli, mazkur oltita 

muhaddisning deyarli hammalari Oʻrta Osiyo zaminidan chiqib ijod qilgan olimlardir. Yuqorida 

qayd etib oʻtilgan fikrlar hodisalarning ham xalq ijtimoiy hayoti, xususan tasavvuf taʼlimotida 

eng muhim gʻoyaviy manbalardan biri ekanligini koʻrsatadi. 

Qurʼon va hadislar islom olamining yoʻl koʻrsatuvchi mayogʻi ekan, uning insonni 

maʼnaviy poklikka yetaklovchi, inson ruhini kamol toptirishga qaratilgan unsurlari ham borki, 

quyida shu istilohlar toʻgʻrisida fikr yuritamiz. 

Soʻfiylar aqliy mushohada ortida tagʻin bir mushohada bor, deb hisoblashar, uni ilmi 

gʻayb deb atashardi. Faqat ilmi gʻayb vositasida asror ochilar, shu yoʻl bilan qoʻlga kiritilgan 

narsa ilmi asror deb atalardi. Tashqi tuygʻular vositasisiz mantiqiy qonunlarni bilib 

boʻlmaganidek, ilmi gʻayb ochadigan narsalarni mantiq ocholmasdi.[3] 

Tasavvufga bagʻishlangan asarlarda kamolga yetgan soʻfiylar ladun ilmidan bahramand 

boʻlishi, bunday kishilarni doimo eʼzozlash lozimligi, ularni malomat qilish gunoh ekanligi 

uqtiriladi. Gʻazzoliyning fikricha, «Balki ulamolardin ul kishi afdini islomga taalluqi bor. Ilmni 

kishidan oʻrganmoqqa hojati boʻlmay, oʻz zotidin ilmi laduniy birla bilgʻay, bu martaba nihoyati 

dushvordur. Bas, bilgilki, anbiyo va avliyolarni kashf va darajalariga tasdiq qilgʻil. Bu toifa 

mudbir holidan ogoh boʻlmoq birla avliyoyi zul ehtiromlarga eʼtiqodingni botil qilmagʻil. Ul 

kishikim, ilmga va ulamolarga taʼna va malomat tilini buribdur, albatta, dunyo va oxiratdin 

benasiblik nishonasidur.[4] 

Zikr. Qurʼoni Karimda musulmon kishi bajarishi lozim boʻlgan amallardan biri sifatida 

zikrga alohida eʼtibor berilgan. Zikrning tasavvuf taʼlimotida tutgan oʻrni beqiyos boʻlib, uning 

Qurʼoni Karimda va koʻplab tasavvufiy adabiyotlarda asosiy unsur sifatida tilga olinishi sababi 

zikrning asl mohiyatini anglab olish uchun manbalarda unga berilgan ayrim taʼriflar bilan 

tanishib chiqishimiz lozim boʻladi. «Tasavvuf lugʻati»da unga shunday taʼrif beriladi: 

«Zikr soʻzlash, bayon qilish, xotirlash, yod aylash, xotirdagini unutmaslik maʼnolarini 

anglatadigan arabcha bir kalima. Tasavvufda bu soʻz gʻaflat va isyon esdan chiqarishning ziddi 

oʻrnida tatbiq etilgan». 

Tadqiqotchilarning aniqlashlaricha, zikr soʻzi Qurʼoni Karimda 254 marotaba 

takrorlangan ekan. Tasavvuf tariqatlaridagi zikr jarayonlari Qurʼondagi «Ey moʻminlar, Allohni 

koʻp zikr qilinglar!» («Ahzob» surasi, 41-oyat), «Ollohni koʻp zikr qilinglarki, shoyad najot 

topursiz» («Jumʼa» surasi, 10-oyat) kabi hukmlar taʼsirida yuzaga chiqqan. Zikr majlislarida 

Allohni yod aylashning uch yoʻli boʻlgan: istigʻfor, salovat va asmoi sabʼa (Allohning yetti ismi 

va ularni zikr etmoq). 

Zikr tasavvufdagi har bir tariqatda, har bir tasavvuf ahlining nazdida – barcha qoida, usul 

va odoblarning boshidir. Tariqat pirlari va muridlarning zikr foydalari haqidagi umumiy 

qarashlari taxminan bunday boʻlgan: zikr – shaytonga qarshi eng oʻtkir yarogʻ-quvar; Ollohning 

roziligi va mehriga erishtirar; qalbdan gʻam, qaygʻu va gʻussalarni haydab, dilga quvonch, farah 

va kenglik bagʻishlar; tafakkur va maʼrifatning yuksalishini taʼminlar; har turli yomonliklarning 

ildizini quritib, xato va gunohlarning oldini olar… 

Zikr – faqat Allohni yod aylash, uning goʻzal ismlarini eslash emas, balki dil, fikr va 

tuygʻuni Allohga yoʻnaltirish, Alloh ila mukammal bir shuuriy, zehniy aloqa oʻrnatishdurki, bu 

salohiyat hammaga ham nasib etavermagan, ajratilmagan: biri – «zikri omma», ikkinchisi – 

«zikri xos». Zikri omma savobni qoʻlga kiritmoq niyati ila amalga oshirilib, unda zokirning 

tabiatida yomon xislatlar, aytaylik, kibr, gʻurur, riyo, hirs, taʼma, gʻazab, makr kabilar batamom, 

yaʼni tag-tugi ila barham topgan boʻladi. Xoslarning zikri buning aksi: unda nafs tamoman 

magʻlub etiladi va qalb maʼrifat, muhabbat nurlari ila yorishib, tilda ham, dilda ham Alloh 

ishqidan boshqa hech vaqo qolmaydi. Ammo bunday ulugʻhon sohibi boʻlmoq uchun qatʼiy 

intizom, sabr va ixlos bilan zikrga berilishi talab etilgan».[5] 

Tasavvuf asarlarida zikrning musulmon kishi tomonidan bajariladigan amallarning eng 

savobli, eng xayrlisi ekanligi, uning hatto jihod, zakot, xayr-ehsondan ham yuksak darajada 

turishi taʼkidlanadi. Goʻyoki tahorat vujudni poklaganidek, zikr ham inson koʻnglini poklaydi. 

Inson Allohni koʻp zikr qilish bilan qalbini gʻuborlardan, yuqorida qayd etilganidek, kibr, riyo, 

manmanlik kabi bir qator chirkinliklardan tozalaydi. Alloh zikri bilan band boʻlgan qalbga 

shayton yoʻl topa olmaydi, hayotdagi nopok narsalarni unga goʻzal tarzda koʻrsata olmaydi, 

nomaqbul ishlarga ragʻbat, moyillik uygʻota olmaydi. Tinimsiz zikr bilan mashgʻul boʻlgan kishi 

koʻnglida haqiqiy ilohiy ishq hosil boʻladi va Alloh ishqi bandani komillikning yuqori 

pogʻonalariga koʻtaradi.  

Muhammad alayhissalom nuridan soʻng lohid olami vujudga kelgan. Lohid olami ilohiyot 

olami demak, undan keyin jabarut, yaʼni buyuklik olami va uning ketidan malakut olami-

farishtalar olami yaratildi. Lohum Haq zotini ifodalasa, jabarut nurlardan iborat olamdir, 

malakut esa latif nurlardan tuzilgan olam. Ammo aytib oʻtilgan olamlarda shakl-aʼraz yoʻq. Bu 

xususiyatning jismlar olami boʻlishi mulk olamiga xos. Mulk olamini shahodat olami yoki olami 

nosut ham deydilar. Bulardan tashqari, ayrim nazdiyotchilar badan olami, yaʼni inson olamini 

ham alohida olam sifatida qayd etganlar. Chunki inson olami sagʻir (kichik olam) sifatida olami 

kabir (katta olam) deb nomlanadigan yuqori olamlarning xususiyatlarini oʻzida aks ettiradi. 

Mazkur qarash insonning ikki asosdan iboratligini yana bir karra tasdiqlaydi.[6] 

Yuqoridagi taʼrif va izohlardan maʼlum boʻladiki, Alloh oʻzini tanitish maqsadida dastlab 

Muhammad nurini va oʻz navbatida shu nur qoldiqlaridan turli olamlarga mansub boʻlgan 

maxluqotlarni yaratdi. Vujudi tuproqdan yaratilgan insonning ruhi asli pokiza ekanligi, shuning 

uchun bu olamda u tinimsiz ibodat, riyozat chekish orqali poklana borishi va asl makoniga pok 

holda qaytishi lozimligi tasavvuf adabiyotida qayta-qayta uqtiriladi. Tasavvuf adabiyotida 

insonning mudom maʼnaviy komillikka, ruhoniy poklikka intilishi ruhning oʻz asliyatiga pok 

holda qaytishiga saʼy-harakat qilishi deb izohlanadi. 

Tavba. Tasavvuf taʼlimotida muhim oʻrin tutuvchi unsurlardan biri tavba hisoblanadi. 

Bunda kishi oʻzining jamiyat hayotida tutgan oʻrniga tanqidiy nuqtai nazardan qarashi, xulq-

atvori, xatti-harakatidagi salbiy jihatlarni koʻra bilishi, shu vaqtga qadar qilgan ishlaridan 

pushaymon boʻlishi va ularni takrorlamaslikka qatʼiy qaror qilishi tushuniladi. 

Zuhd va tavakkul. Zuhd tasavvufda oʻtkinchi dunyo goʻzalliklari, mol-dunyo, noz-

neʼmatlarga aldanib qolmay, nafs istaklaridan voz kechish, Allohdan tashqari narsalardan 

koʻngil uzish maʼnolarini ifodalovchi asosiy tamoyillardan biri hisoblanadi. Qurʼoni karimning 

«Luqmon», «Ankabut», «Kahf», «Muzammil», «Oli Imron», «Hadid» suralarida va bir qator 

hadislarda nafsga nisbatan zohid boʻlish lozimligi qayd etiladi. Tavakkul esa bandaning 

faqatgina Allohga suyanishi, oʻz ehtiyojlarini faqat allohga aytishi va undagina madad kutishi 

maʼnolarini bildiradi. Allohga tavakkul qilgan bandani Allohning oʻzi qoʻllashi, uni halol taomlar 

bilan rizqlantirishi Qurʼoni Karimning qator suralarida bayon qilingan. 

Riyozat. Qurʼoni Karim va tasavvuf taʼlimotida riyozatga alohida urgʻu beriladi. «Oz 

yemoq, oz uxlamoq va oz gapirmoq taʼlimotini beruvchi va nafsning orzularini tark etib, 

ozaytirib, koʻproq toat-ibodat bilan nafs-u shaytonning orzulariga qarshi kurashish 

maʼnosidagi «Majohada» tushunchasi ham tasavvufda oyat-u hadislarga asoslangandir». 

Biz yuqorida tasavvufning asosini tashkil qiluvchi Qurʼoni Karim va unda ilmi laduniy, 

zikr, olamning paydo boʻlishi, tavba, zuhd va tavakkul, riyozat kabi masalalarning berilishi, 

hadislar toʻgʻrisida fikr yuritdik. Tasavvufda bulardan tashqari, Muhammad alayhissalom va 

sahobalarning yashash tarzi haqidagi fikrlar ham borki, ular mazkur taʼlimotning islomiy 

manbalari hisoblanadi. «Alloh taolo Paygʻambarimizga (s.a.v) ulugʻ xulq, goʻzal odob ato etgan 

ediki, sahobalar har bir ishda Rasulullohdan (s.a.v.) ibrat olishga oshiqishar, hatto bu borada 

musobaqa qilishar edi. Bunday hol ular orasida tabiiy bir intilishga aylangan, hech kimga erish 

tuyulmagan, hech kim bundan uyalmagan ham. Hammalari yaxshilik bilan bir-birlarining 

koʻngillarini ovlab, Alloh taoloning roziligini istashar, Paygʻambarimizni (s.a.v.) xursand 

qilishga shoshilishar edi» 

Paygʻambarimizning oʻzini tuta bilishi, rahmdilligi, yashash tarzi, atrofdagilarga 

munosabati, oʻz fikrlarini yumshoq ohangda bayon qilishi atrofdagilarning doimiy eʼtiborida 

boʻlib kelgan. Paygʻambarning xatti-harakati va xulq-atvori islom dinidagi har bir kishi uchun 

namuna boʻlib kelgan. Tariqat pirlaridan biri Umar Foruh Saydo al-Jazariy Paygʻambar va 

sahobalar odobi haqida quyidagi fikrlarni bayon qilgan: 

«Islom dini odob tamoyillarini ham eng goʻzal va mukammal tarzda koʻrsatadi. Inson 

ota-onasiga, ahli ayoliga, farzandlariga qanday muomalada boʻlishi kerak – bu masalalarga 

oydinlik kiritdi. 

Paygʻambar (s.a.v.) va sahobalar hayot tarzi haqida tasavvufiy adabiyotda keng 

maʼlumot berilganligi bois yuqoridagi fikrlar bilan cheklanamiz. 

Tasavvuf taʼlimotining ijtimoiy mohiyati va gʻoyaviy manbalari boʻyicha quyidagicha 

xulosalarga kelish mumkin: 

Tasavvuf tushunchasiga manbalarda turlicha taʼrif berilgan boʻlsa-da, ular mazmun 

jihatidan umumiy bir yaxlitlik hosil qiladi. 

Tasavvuf taʼlimotining paydo boʻlishi bevosita islom dini bilan bogʻliqdir. Uning kelib 

chiqishini gʻarb mistitsizmi bilan bogʻlash yoki boshqa dinlardan islom diniga oʻtgan degan 

qarashlar bir yoqlama boʻlib, ular ilmiy asosga ega emas. 

Musulmonlarning muqaddas kitobi – Qurʼoni Karim va undagi insonni maʼnaviy 

poklikka undovchi fikrlar tasavvuf taʼlimotining asosini tashkil qiladi. Undagi ilohiy ilm, zikr, 

olam, tavba, zuhd, riyozat kabi masalalar tasavvufning asosiy mavzulari, tamoyillari 

hisoblanadi. Tasavvufdagi maqomlarning belgilanishida ham shu masalalar hamda  Paygʻambar 

(s.a.v.) bilan bogʻliq holatlar eʼtiborga olingan. 

Xulosa qilib aytganda, tasavvuf islom dinining oʻzagi boʻlib, uning mohiyatini oʻzlikni 

anglash orqali Haqni tanish, nafsni jilovlash, Paygʻambar (s.a.v.) xulqi bilan ahloqlanishi va shu 

yoʻl bilan Alloh roziligiga erishish, loyiq va maqbul boʻlishdan iborat. Tasavvufning asosini esa 

Qurʼoni Karim va hadislar, Rasululloh (s.a.v.) va sahobalar hayotlari tarzi tashkil etadi. 

